
BORRADOR

 

Páxina 1 de 20 
 

 

CONVENIO DE COLABORACIÓN ENTRE A CONSELLERÍA DE PRESIDENCIA, XUSTIZA E DEPORTES E O 

CONCELLO DE RIBADEO PARA O ACONDICIONAMENTO DUNHA PARCELA DESTINADA Á AMPLIACIÓN 

DO APARCADOIRO MUNICIPAL SITUADO NA AVENIDA ROSALÍA DE CASTRO 

 

REUNIDOS 

 

En Ribadeo, na data da sinatura electrónica 

 

Dunha parte, Diego Calvo Pouso,  na súa condición de conselleiro de Presidencia, Xustiza e Deportes, 

en virtude do Decreto 44/2024 do 14 de abril, polo que se nomean os titulares das consellerías da 

Xunta de Galicia, actuando en virtude das facultades representativas que lle atribúe o artigo 34 da Lei 

1/1983, do 22 de febreiro, de normas reguladoras da Xunta e da súa Presidencia. 

Doutra parte, Daniel Vega Pérez, na súa condición de Alcalde do Concello de Ribadeo, actuando en 

virtude das facultades representativas que lle atribúe a letra b) do apartado 1 do artigo 21 da Lei 7/1985, 

do 2 de abril, Reguladora das Bases do Réxime Local. 

Ámbalas dúas partes recoñécense mutuamente na calidade en que interveñen con capacidade legal, 

suficiente e necesaria para o outorgamento do presente convenio de colaboración e, a tal efecto 

 

EXPOÑEN 

 

PRIMEIRO. A Comunidade Autónoma de Galicia ten, entre as súas competencias exclusivas, as obras 

públicas que non teñan a cualificación legal de interese xeral do Estado ou cuxa execución ou 

explotación non afecte a outra Comunidade Autónoma ou provincia, así como a do transporte por 

estrada non incorporado á rede do Estado e cuxo itinerario se desenvolva integramente no territorio 

da Comunidade Autónoma, ao abeiro dos apartados sete e oito do artigo 27 do Estatuto de Autonomía 

de Galicia, aprobado pola Lei Orgánica 1/1981, do 6 de abril. Pola súa parte, á Consellería de 

Presidencia, Xustiza e Deportes lle corresponde a elaboración, proposta e execución da política do 

Goberno galego en materia, entre outros aspectos, de mobilidade, ao abeiro do artigo 1 do Decreto 

136/2024, do 20 de maio, polo que se establece a súa estrutura orgánica. 

SEGUNDO.- O Concello de Ribadeo exerce como competencias propias, nos termos da lexislación do 

Estado e das Comunidades Autónomas, as de tráfico, estacionamento e mobilidade, ao abeiro da letra 

g) do apartado 2 do artigo 25 da Lei 7/1985, do 2 de abril, Reguladora das Bases do Réxime Local. 

TERCEIRO.- A Administración Xeral da Comunidade Autónoma de Galicia desenvolveu unha estratexia 

de mobilidade sustentable, que ten, como un dos seus obxectivos, o fomento dos desprazamentos non 

motorizados nos ámbitos urbanos e metropolitanos. Neste sentido, proponse a habilitación de 

aparcadoiros disuasorios na contorna metropolitana das principais cidades de Galicia, e desta forma 

contribuír á implantación nelas de zonas de baixas emisións, tal e como o esixe a Lei 7/2021, de 7 de 

maio, de Cambio Climático e Transición Enerxética. A Estratexia Galega de Mobilidade foi aprobada por 

Acordo do Consello da Xunta de Galicia do día 6 de maio de 2024. 

CUARTO.- O Concello de Ribadeo, en coherencia con esta mesma estratexia, considera que a execución 

da ampliación do aparcadoiro previsto contribuirá a unha mellor ordenación e aproveitamento do 

espazo público do termo municipal, redundando nunha mellora da calidade de vida do conxunto da 

cidadanía. Así mesmo, a actuación permitirá favorecer unha maior fluidez do tráfico rodado no núcleo 

urbano e facilitar unha adecuada intermodalidade entre o vehículo privado e os modos de transporte 

activo e o transporte público, tendo en conta a proximidade da estación de autobuses, situada a apenas 

300 metros, na mesma rúa. Todo isto contribuirá á promoción de hábitos de mobilidade máis sostibles 

e á consolidación dunha cultura da mobilidade sostible no municipio. 

QUINTO.- O interese público e social da actuación xustifícase, en primeiro lugar, pola necesidade de 

mellorar a seguridade viaria, a accesibilidade e a funcionalidade dos desprazamentos cara ao centro 

urbano e á estación de autobuses, situada a 300 metros, na mesma marxe da avenida de Rosalía de 

Castro. 

A ampliación da capacidade de estacionamento permitirá ordenar o uso do espazo público, reducir a 

presión sobre o aparcadoiro existente e evitar, na medida do posible, o estacionamento indebido ou 

en zonas non destinadas a tal fin, favorecendo unha circulación máis fluída e segura tanto para os 

vehículos como para as persoas. 

Así mesmo, a actuación facilitará o intercambio entre o vehículo privado, o transporte público e os 

modos de mobilidade activa, contribuíndo a promover pautas de mobilidade máis sostibles e a mellorar 

a accesibilidade ao núcleo urbano. 

A actuación presenta, igualmente, un relevante interese turístico e económico, ao favorecer o acceso 

ordenado ás zonas de interese turístico e aos areais do municipio, entre os que destaca a praia das 

Catedrais, monumento natural de especial relevancia que recibe anualmente centenares de miles de 

visitantes. 

A actuación forma parte da estratexia da Xunta de Galicia en materia de mobilidade sostible, recollida 

na Estratexia Galega de Mobilidade, aprobada polo Consello da Xunta o 6 de maio de 2024. 

Deste xeito, o convenio permite actuar de forma coordinada entre administracións, garantindo unha 

execución áxil e eficiente e contribuíndo ao obxectivo xeral de fomentar un modelo de mobilidade máis 

seguro, sustentable e accesible. 

SEXTO.- Os convenios entre administracións públicas constitúen o elemento adecuado para 

desenvolver a súa cooperación en cuestións de interese común, tal e como establecen o artigo 57 da 

Lei 7/1985, do 2 de abril, reguladora das bases de réxime local, e o artigo 198 da Lei 5/1997, do 22 de 

xullo, de administración local de Galicia. 

SÉTIMO.- Conforme co establecido no artigo 26.2 da Lei 9/2007, do 13 de xuño, de subvencións de 

Galicia, faise constar que neste convenio non son de aplicación os principios de publicidade e conco-

rrencia pública, xa que o obxecto do convenio é atender as circunstancias específicas do Concello de 

Ribadeo co fin de que esta entidade local poida realizar as obras que se describen neste convenio. 

OITAVO.- Que o Concello de Ribadeo dispón dos terreos nos que se desenvolverá a actuación obxecto 

do deste convenio, situados na avenida Rosalía de Castro, no termo municipal de Ribadeo, e corres-

pondentes ás parcelas catastrais con referencias 8227061PJ5282N0001YD, cunha superficie de 

1.212,00 m², e 8227062PJ5282N0001GD, cunha superficie de 4.203,00 m², segundo os datos catastrais. 

A dispoñibilidade dos citados terreos deriva do convenio de cesión gratuíta de carácter temporal for-

malizado o 24 de febreiro de 2017 entre o Concello de Ribadeo e Construcciones Río Ouro, S.L., pro-

pietario dos mesmos, para a súa utilización como aparcadoiro público municipal. 

Neste sentido, o Concello de Ribadeo dispón do dereito de uso dos terreos e nas condicións estableci-

das no referido convenio de cesión, resultando os mesmos necesarios para a execución das actuacións 

previstas no presente convenio. 

NOVENO.- O Concello de Ribadeo cumpre cos requisitos para obter a condición de beneficiario da sub-

vención de acordo co disposto no artigo 10 da Lei 9/2007, do 13 de xuño, de subvencións de Galicia. 

Así mesmo, acreditou o cumprimento do deber de remisión da conta xeral do exercicio 2024 ao Con-

sello de Contas de Galicia. 

As
 c

op
ia

s 
en

 p
ap

el
 d

es
te

 d
oc

um
en

to
 te

ñe
n 

a 
co

nd
ic

ió
n

de
 c

op
ia

 e
 s

er
án

 v
er

ifi
ca

bl
es

 a
 tr

av
és

 d
es

te
 c

ód
ig

o.

C
VE

: L
tz

Tg
w

2j
vc

I8
   

 h
ttp

s:
//s

ed
e.

xu
nt

a.
ga

l/c
ve

https://sede.xunta.gal/cve?idcve=LtzTgw2jvcI8


   

4 

 

Considerando a confluencia dos intereses das partes comparecentes, faise preciso artellar as bases 

para a óptima coordinación e así regular a colaboración nas súas actuacións. Para o fin mencionado, 

formalízase o presente convenio con suxeición ás seguintes 

 

CLÁUSULAS 

 

PRIMEIRA. OBXECTO 

O obxecto do presente convenio é establecer as bases da colaboración entre a Consellería de 

Presidencia, Xustiza e Deportes e o Concello de Ribadeo que permitan a este concello licitar, adxudicar 

e executar as obras recollidas na memoria valorada “Acondicionamento de parcela para ampliación de 

aparcadoiro municipal”. 

 

SEGUNDA. ACTUACIÓNS 

A memoria valorada recolle as actuacións para o acondicionamento dunha parte da parcela para a 

ampliación do aparcadoiro municipal. Para iso, prevese a demolición das edificacións abandonadas 

existentes, a retirada da chatarra e dos entullos, e a limpeza e preparación do terreo mediante 

materiais granulares e áridos reciclados, incluíndo a execución e compactación das correspondentes 

capas de base, subbase e afirmado con saburra artificial. 

A ampliación dará continuidade aos percorridos e accesos existentes no aparcadoiro municipal, 

mantendo o actual acceso de vehículos e a saída peonil. En total, prevese a creación de 

aproximadamente 58 prazas de estacionamento, das cales 2 estarán adaptadas para persoas con 

mobilidade reducida. 

No anexo I achégase o orzamento das actuacións previstas. 

TERCEIRA. CUSTO ESTIMADO DAS ACTUACIÓNS 

O orzamento necesario para a execución das actuacións obxecto do convenio estímase en CORENTA E 

SETE MIL OITOCENTOS CORENTA E NOVE EUROS CON VINTE E CATRO CÉNTIMOS (47.849,24 €) IVE 

incluído. Este orzamento inclúe o orzamento base de licitación das obras máis o IVE. 

Para as actuacións necesarias para levar a cabo as obras, segundo a memoria valorada, estímase a 

seguinte anualidade orzamentaria: 

ORZAMENTO TOTAL 

Ano OBL sen IVE IVE OBL con IVE 

2026 39.544,83 € 8.304,41 € 47.849,24 € 

Total 39.544,83 € 8.304,41 € 47.849,24 € 

 

A actuación será financiada ao 100% con fondos propios da Comunidade Autónoma de Galicia, con 

cargo á aplicación orzamentaria 05.08.512A.760.0 (2026 00003) dos orzamentos xerais da Comunidade 

Autónoma do ano 2026. 

 

CUARTA. COMPROMISOS DA CONSELLERÍA DE PRESIDENCIA, XUSTIZA E DEPORTES 

A Administración Xeral da Comunidade Autónoma de Galicia, a través da Consellería de Presidencia, 

Xustiza e Deportes, asume os seguintes compromisos: 

1. Asumir, ata o límite establecido na cláusula terceira, o 100% do custo de execución das obras, unha 

vez que polo concello se presenten as correspondentes certificacións de execución dos traballos. 

2. O custo asumirase con cargo á partida orzamentaria 05.08.512A.760.0 (2026 00003) dos 

orzamentos xerais da Xunta de Galicia na anualidade 2026: 

ORZAMENTO XUNTA 

Ano OBL sen IVE IVE OBL con IVE 

2026 39.544,83 € 8.304,41 € 47.849,24 € 

TOTAL  47.849,24 € 

No caso de que o investimento realizado teña un custo inferior ao inicialmente previsto e sempre que 

isto non supoña unha realización deficiente da totalidade do proxecto, a contía da subvención 

reducirase proporcionalmente. 

 

QUINTA. COMPROMISOS DO CONCELLO DE RIBADEO 

O Concello de Ribadeo asume os seguintes compromisos: 

1. Garantir a dispoñibilidade dos terreos necesarios para a execución das actuacións previstas no 

convenio e realizar as xestións necesarias para manter a vixencia do título que habilita o seu uso 

durante o período de execución das obras, de conformidade coas condicións establecidas no 

convenio de cesión formalizado o 24 de febreiro de 2017. 

O Concello comprométese a non iniciar as actuacións obxecto do presente convenio sen dispoñer 

da necesaria habilitación para o uso dos terreos e a comunicar ás demais partes calquera 

circunstancia que poida afectar á súa dispoñibilidade ou á continuidade da actuación. 

2. Levar a cabo a execución das obras de acordo aos seguintes requisitos: 

a. Dispoñer dos terreos e infraestruturas necesarias, libres de cargas e gravames e co réxime 

urbanístico axeitado para a execución das obras a que se refiren as actuacións descritas na 

cláusula segunda. 

b. Realizar as xestións pertinentes para a obtención dos permisos, licencias e autorizacións 

regulamentarias, segundo a normativa vixente que sexa aplicable, asumindo os custos que 

se xeren por estes conceptos. 

c. Levar a cabo a contratación, execución, dirección, control e recepción das obras descritas 

na documentación técnica, así como asumir as obrigas económicas que excedan do 

importe consignado na cláusula terceira. 

3. Destinar os fondos que se perciban á execución do proxecto para o cal se concede esta subvención, 

executar as actuacións que constitúen o obxectos deste convenio e cumprir todas as condicións e 

obrigas recollidas nel. 

4. Xustificar a realización das actuacións que se realizaron e o cumprimento da finalidade que 

determinou a concesión da subvención. 

5. O concello deberá dar publicidade das obras mediante un cartel segundo o modelo definido no 

anexo II, no que conste expresamente o financiamento da Xunta de Galicia de acordo coa imaxe 

corporativa oficial da Xunta de Galicia: https://www.xunta.gal/identidade-corporativa/introducion 

Ademais fará constar a cooperación da Administración Xeral da Comunidade Autónoma de Galicia 

en toda a información que se difunda sobre as actuacións obxecto do convenio, tanto nas reunións 

e nos medios de comunicación como no material que se puidera distribuír. 

6. Facilitar, se fose o caso, toda a documentación que requira a Intervención Xeral da Comunidade 

Autónoma, o Tribunal de Contas e o Consello de Contas de Galicia, no exercicio das súas funcións 

de fiscalización e control do destino das axudas obxecto do presente acordo. 

7. Presentar unha declaración responsable de que non concorren as circunstancias previstas no artigo 

10 da Lei 9/2007, do 13 de xuño, de subvencións de Galicia, que imposibilitan para obter a 

condición de beneficiario dunha subvención pública. 

8. Reintegrarlle á Comunidade Autónoma, de acordo co artigo 33 da Lei 9/2007, a cantidade total ou 

parcial da axuda establecida neste convenio, e os xuros de demora que no seu caso correspondan 

dende o momento do seu pagamento, para o caso de incumprimento das condicións nel 

establecidas. 

9. Asumir, pola súa consideración de beneficiario segundo o artigo 11 da Lei 9/2007, todas as obrigas 

que, para o mesmo, establece o citado artigo. 

10. Consentir expresamente a inclusión dos datos relevantes deste convenio nos rexistros públicos que 

proceda, conforme a disposición adicional do Decreto 132/2006, do 27 de xullo, polo que se 

regulan os rexistros públicos creados nos artigos 44 e 45 da Lei 7/2005, do 29 de decembro, dos 

orzamentos xerais da comunidade autónoma para o exercicio 2006 e o artigo 16 da Lei 9/2007, do 

13 de xuño, de subvencións de Galicia. 

11. Subministrarlle á Consellería de Presidencia, Xustiza e Deportes toda a información que se lle 

requira en materia de transparencia, de acordo co establecido no artigo 4 da Lei 1/2016, do 18 de 

xaneiro, de transparencia e bo goberno. 

 

SEXTA. COMISIÓN DE SEGUIMENTO 

Constituirase unha comisión de seguimento formada por dous representantes da Consellería de 

Presidencia, Xustiza e Deportes e un representante do Concello de Ribadeo. 

A comisión estará presidida pola persoa representante da Consellería de Presidencia, Xustiza e 

Deportes, que terá voto de calidade. A outra persoa representante do Concello de Ribadeo ostentará 

a secretaría da comisión. Reunirase en tódalas ocasións que se estimen oportunas e cando así o solicite 

algunha das partes. 

As súas funcións serán: 

 Interpretación do convenio 

 Intervención previa á resolución por incumprimento 

 Proposta, de ser o caso, de redistribución de anualidades para axustar as achegas financeiras 

ao ritmo de execución da obra  

 Proposta, de ser o caso, de addendas 

 Resolución de cantas dúbidas lle presenten os membros integrantes 

 Calquera outra relacionada co desenvolvemento deste convenio 

A Comisión rexerase polo establecido na Lei 40/2015, do 1 de outubro, de réxime xurídico do sector 

público. 

 

SÉTIMA. GASTOS SUBVENCIONABLES 

Ao abeiro deste convenio poderán financiarse os gastos en que incorrese o Concello como 

consecuencia da realización de actuacións acordes co seu obxecto, mesmo aqueles que se efectuasen 

con anterioridade á sinatura deste, sempre que se trate de gastos correspondentes ao actual exercicio 

económico. 

 

OITAVA. XUSTIFICACIÓN DOS GASTOS 

1. Para recibir o importe da subvención e para xustificar a aplicación dos fondos percibidos, o 

Concello de Ribadeo deberá acreditar a execución da actuación subvenciona mediante a 

presentación da seguinte documentación: 

a) Para a financiación, cando finalice a actuación, e en todo caso como tope o 11 decembro de 

2026, debe presentar todas as facturas e, de ser o caso, certificacións de obra con relación 

valorada e tramitadas conforme o procedemento que rexe para a Administración local; así 

como a acta da recepción das obras. 

b) Declaración responsable asinada electronicamente pola persoa representante da entidade 

beneficiaria, en que se faga constar: 

 O conxunto de todas as axudas solicitadas ou concedidas, para as mesmas actuacións 

solicitadas ao abeiro deste convenio, das distintas administracións públicas 

competentes ou outros entes públicos e o compromiso de comunicar de contado 

cantas axudas solicite e/ou obteña doutras administracións públicas ou doutros entes 

públicos ou privados, nacionais ou internacionais, a partir da data desta declaración. 

 Que o concello non está incurso en ningunha das prohibicións establecidas no artigo 

10, números 2 e 3, da Lei 9/2007, do 13 de xuño, de subvencións de Galicia, para obter 

a condición de beneficiario dunha subvención. 

Para os efectos do previsto no artigo 31.7 e concordantes da Lei de subvencións de 

Galicia, esta declaración será documento suficiente para acreditar que a entidade 

beneficiaria está ao día nas súas obrigas tributarias e fronte á Seguridade Social e que 

non ten pendente de pagamento ningunha outra débeda coa Administración pública 

da Comunidade Autónoma e que non é debedor por resolución de procedemento de 

reintegro. 

c) Certificación emitida e asinada electronicamente polo secretario ou pola secretaria do 

concello beneficiario, na cal se faga constar: 

 O acordo de aprobación polo órgano competente do concello beneficiario das facturas 

e, no caso de obras, das correspondentes certificacións de obra, no cal conste que se 

cumpriu a finalidade para a cal foi concedida a subvención e que inclúa a relación de 

gastos con identificación das persoas acredoras (traballador/a, Tesouraría Xeral da 

Seguridade Social, Axencia Tributaria), número de factura ou documento equivalente, 

importe, data de emisión e data de recoñecemento da obriga. 

 Que, segundo informe da intervención municipal, se tomou razón na contabilidade, 

en fase de recoñecemento da obriga, dos gastos correspondente á execución do 

proxecto subvencionado. 

 Que, segundo informe da secretaría do Concello, na tramitación e contratación das 

obras se cumpriu a normativa de aplicación no ámbito local e, especificamente, a que 

rexe as contratacións das administracións públicas. 

d) En cumprimento das obrigas de publicidade establecidas neste convenio deberán achegar 

ademais: 

 Fotografías do lugar ou lugares onde se efectuasen as actuacións, tomadas antes, 

durante e con posterioridade á súa realización. A presentación das fotografías farase 

de xeito que permita identificar os lugares e o momento da execución a que 

correspondan. 

 Fotografías do cartel ou carteis das actuacións, segundo o modelo do anexo II deste 

convenio, colocados nun sitio visible no lugar das actuacións. 

e) Nos supostos en que sexa esixible, a entidade beneficiaria deberá presentar: 

 Documento acreditativo da publicación do anuncio da licitación do contrato por 

calquera dos medios establecidos no artigo 347 da Lei 9/2017, do 8 de novembro, de 

contratos do sector público. 

 Copia compulsada da resolución de adxudicación da obra onde quede acreditado que 

a elección entre as ofertas se realizou con base en criterios fundados na mellor 

relación-calidade prezo ou, nos supostos permitidos pola lei, nun único criterio 

relacionado cos custos. 

Á vista desta documentación o órgano competente da Consellería de Presidencia, Xustiza e 

Deportes expedirá certificación acreditativa do cumprimento polo concello beneficiario e dentro 

dos prazos establecidos, dos requisitos esixidos neste convenio para proceder ao pagamento da 

subvención. 

f) O número da conta bancaria para efectuar a transferencia. 

2. A Dirección Xeral de Mobilidade poderá solicitar calquera outra documentación necesaria para a 

correcta verificación da subvención. 

3. A data límite para a execución das actuacións subvencionadas e para presentar a documentación 

xustificativa da subvención que da dereito ao cobramento da subvención será o 11 de decembro 

de 2026. 

4. A falta de presentación da xustificación no prazo indicado comportará a perda do dereito ao 

cobramento da subvención e demais responsabilidades establecidas na Lei de subvencións de 

Galicia, sen prexuízo do previsto nos artigos 45.2 e 46 do Decreto 11/2009, do 8 de xaneiro. 

A xustificación deberá presentarse obrigatoriamente por medios electrónicos na sede electrónica da 

Xunta de Galicia, a través do modelo PR004A: https://sede.xunta.gal, 

5. A Consellería de Presidencia, Xustiza e Deportes realizará o pagamento correspondente unha vez 

que verifique que a xustificación é correcta e dentro das datas establecidas no punto 3 desta 

cláusula. 

 

NOVENA. SUBCONTRATACIÓN PARCIAL OU TOTAL 

1. Para a execución do proxecto que constitúe o obxecto deste convenio, o Concello de  Ribadeo 

poderá subcontratar parcial ou totalmente o investimento subvencionado, salvo que o impida a 

súa natureza. En ningún caso poderán subcontratarse actuacións ou partidas que, aumentando o 

custo do proxecto subvencionado, non acheguen valor engadido ao seu contido. 

Os contratistas quedarán obrigados soamente ante a entidade beneficiaria, que asumirá a total 

responsabilidade da execución do proxecto subvencionado fronte á Administración concedente. 

2. A tramitación da contratación será realizada polas entidades beneficiarias conforme a normativa 

vixente en materia de contratación do sector público, especificamente a que rexe as contratacións 

das entidades locais, e serán estas as responsables directas das consecuencias que poidan derivar 

dos incumprimentos. 

3. Cando o importe do gasto subvencionable supere as contías establecidas para o contrato menor 

na Lei 9/2017, do 8 de novembro, de contratos do sector público, pola que se traspoñen ao 

ordenamento xurídico español as directivas do Parlamento Europeo e do Consello 2014/23/UE e 

2014/24/UE, do 26 de febreiro de 2014, as entidades beneficiarias deberán acreditar, xunto coa 

documentación xustificativa da subvención, a publicación do anuncio da licitación do contrato por 

calquera dos medios establecidos no artigo 347 da devandita lei. 

Tamén deberán achegar a resolución de adxudicación do contrato, na cal se xustifique que a elección 

entre as ofertas presentadas se realizou con base en criterios de adxudicación fundados na mellor 

relación-calidade prezo ou, nos supostos permitidos pola lei, nun único criterio relacionado cos custos. 

DÉCIMA. EFECTIVIDADE DOS PAGAMENTOS 

1. De conformidade co artigo 3.1 do Decreto 193/2011, do 6 de outubro, polo que se regulan 

especialidades ás entidades locais galegas (DOG núm. 201, do 2 de outubro) e para os efectos do 

establecido no artigo 29.2 da Lei 9/2007, do 13 de xuño, de subvencións de Galicia, considerarase 

gasto realizado cando se teña contabilizado o recoñecemento da obriga polo órgano competente 

da entidade local. 

2. Sen prexuízo do anterior, o concello beneficiario está obrigado a acreditar documentalmente, 

mediante xustificante de transferencia bancaria, a efectividade dos pagamentos dos gastos 

correspondentes á actuación subvencionada no prazo máximo de sesenta días naturais contados a 

partir da data do ingreso na conta bancaria do aboamento da subvención concedida. 

3. Para o cómputo do prazo dos sesenta días naturais, o concello presentará un certificado da 

intervención municipal en que se faga constar a data de ingreso na conta bancaria do concello do 

aboamento da subvención. 

4. O xustificante da transferencia bancaria estará debidamente identificado e selado pola entidade 

bancaria, agás que o pagamento se realice mediante banca electrónica. Neste caso, o xustificante 

da transferencia bancaria deberao asinar electronicamente a persoa representante da entidade 

beneficiaria. 

 

DÉCIMO PRIMEIRA. PERDA DO DEREITO AO COBRAMENTO DA SUBVENCIÓN 

1. Producirase a perda do dereito do Concello de Ribadeo ao cobramento da subvención nos supostos 

de falta de xustificación, xustificación incompleta ou insuficiente, deficiencias non emendables na 

documentación xustificativa, incumprimento das obrigas impostas á entidade local beneficiaria 

neste convenio ou concorrencia dalgunha das causas previstas no artigo 33 da Lei de subvencións 

de Galicia e demais lexislación aplicable, sen prexuízo do previsto nos artigos 45.2 e 46 do Decreto 

11/2009, do 8 de xaneiro. 

2. Ademais de calquera outra causa que derive da normativa aplicable, constitúen en todo caso un 

incumprimento das obrigas impostas á entidade local beneficiaria neste convenio as seguintes: 

a. Non acreditar a execución da actuación subvencionada antes da finalización do prazo de 

xustificación e/ou non presentar toda a documentación xustificativa no tempo e na forma 

esixibles, de conformidade co previsto nas cláusulas deste convenio e demais normativa 

de aplicación. 

b. Incumprimento das condicións establecidas para a concesión da subvención. Sen prexuízo 

doutros supostos que o impliquen, considéranse incumprimentos das condicións 

establecidas para a concesión os seguintes: 

i. Non executar, dentro do prazo fixado neste convenio, a memoria valorada 

completa que fundamentou a resolución de concesión. Para estes efectos, 

entenderase que non se executou o proxecto completo cando se xustifiquen 

partidas, conceptos ou elementos que representen un importe inferior ao 60 % 

sobre o orzamento de adxudicación. 

ii. Exceptúase aquel suposto en que a redución co custo final da execución da 

actuación derive dunha baixa no prezo de adxudicación do contrato. 

iii. Incumprimento da normativa de aplicación no ámbito local e, especificamente, a 

que rexe as contratacións das administracións públicas na tramitación e 

contratación das subministracións que constitúen o obxecto da subvención. 

c. Calquera outra causa que poña de manifesto que a entidade non reúna os requisitos para 

ser beneficiaria destas subvencións ou a alteración dos supostos que serviron de base para 

concesión da subvención. 

3. A perda do dereito será total ou parcial, segundo afecte todas ou algunhas das actuacións que 

integran a memoria valorada que fundamenta a resolución de concesión. 

 

DÉCIMO SEGUNDA. REINTEGROS 

Procederá o reintegro parcial ou total da subvención nos seguintes supostos: 

1. Nos casos previstos no artigo 33 da Lei 9/2007, do 13 de xuño, de subvencións de Galicia e 

concordantes do Decreto 11/2009, do 8 de xaneiro. 

2. No caso de producirse o incumprimento das obrigas do beneficiario da subvención recollidas na 

cláusula segunda deste convenio ou calquera outra das sinaladas no artigo 11 da Lei de 

subvencións de Galicia e demais lexislación aplicable, o Concello comprométese a reintegrar as 

cantidades percibidas, se as houber, xunto cos xuros de demora que deba aquel, segundo o 

procedemento establecido no título II do mesmo texto legal. 

3. Procederá o reintegro proporcional se o custo efectivo final do proxecto resulta inferior ao pagado. 

O eventual exceso de financiamento público calcularase tomando como referencia a proporción 

que a achega debe acadar respecto do custo total, de conformidade co previsto na cláusula terceira 

deste convenio. 

4. Incumprimento da obriga de xustificar a efectividade dos pagamentos nos termos establecidos nas 

cláusulas deste convenio constitúe causa de reintegro das cantidades percibidas xunto cos xuros 

de demora correspondentes. 

5. Igualmente, de conformidade co disposto no artigo 17.3 da Lei 9/2007, do 13 de xuño, procederá 

o reintegro do exceso percibido no suposto de que o importe da axuda, illadamente ou en 

concorrencia con outras subvencións ou axudas, ingresos ou recursos, supere o custo da actividade 

subvencionada. 

De resolverse o convenio, a Consellería de Presidencia, Xustiza e Deportes poderá esixir o reintegro das 

cantidades achegadas, de ser o caso. 

 

DÉCIMO TERCEIRA. DEVOLUCIÓN VOLUNTARIA DA SUBVENCIÓN 

De acordo co establecido no artigo 64 do Regulamento da Lei 9/2007, de 13 de xuño, de subvencións 

de Galicia, aprobado polo Decreto 11/2009, de 8 de xaneiro, con anterioridade ao requirimento previo 

da Administración, a entidade beneficiaria poderá realizar con carácter voluntario a devolución do 

importe da axuda obxecto de reintegro. 

Esta devolución efectuarase mediante ingreso na conta operativa do Tesouro da Xunta de Galicia que 

corresponda, segundo o disposto na normativa reguladora do procedemento de recadación e o 

importe incluirá os intereses de demora, de acordo co previsto no artigo 34 da Lei 9/2007, de 13 de 

xuño. 

A entidade beneficiaria deberá presentar, ante o órgano concedente, copia xustificativa da devolución 

voluntaria realizada na que conste a data do ingreso, o seu importe e o número do expediente e 

denominación da subvención concedida. 

DÉCIMO CUARTA. FACULTADES DE INSPECCIÓN 

A Consellería de Presidencia, Xustiza e Deportes, a través dos seus servizos técnicos reserva para si a 

facultade de realizar as inspeccións e comprobacións que considere necesarias co fin de asegurar o 

cumprimento das normas e dos requisitos con que se concede esta axuda. 

 

DÉCIMO QUINTA. VIXENCIA E DURACIÓN 

Sen prexuízo do establecido na cláusula sétima, este convenio perfeccionase coa súa subscrición e 

producirá efectos dende a súa sinatura e a súa vixencia manterase ata a recepción das actuacións no 

prazo sinalado no documento técnico que serve de base para realizar as obras. 

En todo caso, a eficacia do convenio estenderase ata o 31 de decembro de 2026. 

 

DÉCIMO SEXTA. MODIFICACIÓN 

As modificacións do convenio formalizaranse mediante addenda cos mesmos requisitos e condicións 

para a aprobación do convenio. 

Respecto da subvención concedida pola Consellería de Presidencia, Xustiza e Deportes, toda alteración 

das condicións tidas en conta para a súa concesión dará lugar á modificación do convenio, sendo de 

aplicación as previsións ao respecto contidas na Lei 9/2007, do 13 de xuño, e no regulamento da dita 

lei. 

Ao abeiro do disposto no artigo 7 do Decreto 193/2011, do 6 de outubro, polo que se regulan especia-

lidades nas subvencións ás entidades locais galegas, o concello beneficiario da subvención deberá pre-

sentar a solicitude de modificación da subvención concedida cunha antelación mínima dun mes, e xun-

taralle a documentación establecida no apartado 4 do citado artigo 7: 

a) Memoria xustificativa, na cal se faga constar que non se desvirtúa o proxecto subvencionado, 

que non suporá unha actuación deficiente e que se cumpre co obxectivo da resolución da con-

cesión. 

b) Orzamento ou proxecto modificado. 

c) Relación e identificación concreta dos cambios introducidos en cadro comparativo. 

A modificación deberá respectar o obxecto da subvención, as actividades subvencionadas e evitar ac-

tuacións deficientes ou incompletas. 

DÉCIMO SÉTIMA.- CAUSAS DE RESOLUCIÓN 

1. Este convenio extinguirase polo cumprimento das actuacións que constitúen o seu obxecto ou por 

incorrer en causa de resolución. 

2. Son causas de resolución do convenio: 

a) O non cumprimento do seu obxecto. 

b) A inviabilidade da realización das actuacións descritas neste convenio, por causas non 

imputables ás partes. 

c) O incumprimento de carácter total ou parcial de calquera das cláusulas. Entenderase por 

incumprimento parcial aquel que implica en maior ou menor grao a non consecución dos fins 

propios do convenio ou impidan de xeito directo ou indirecto as actuacións previstas nel. 

d) Denuncia por causas de interese público, a instancia de calquera das partes. 

e) Calquera outra causa prevista na Lei 40/2015, do 1 de outubro, do Réxime Xurídico do Sector 
Público. 
 

Cada unha das situacións descritas por si soa é causa suficiente de rescisión do convenio. 

 

DÉCIMO OITABA. INEXISTENCIA DE RELACIÓN LABORAL 

A subscrición do convenio non leva consigo relación laboral, contractual ou de calquera outro tipo entre 

os profesionais que vaian desenvolver as actividades e a Xunta de Galicia, de tal xeito que non se lle 

poderá exixir ningunha responsabilidade, nin directa nin indirecta, nin subsidiaria polos actos ou feitos 

que xurdan no seu desenvolvemento. 

 

DÉCIMO NOVENA. PUBLICIDADE DO CONVENIO 

1. As partes asinantes manifestan o seu consentimento para que os datos persoais que constan neste 

convenio, así como o resto das especificacións contidas nel, poidan ser publicados no Portal da 

transparencia e goberno aberto e no Rexistro de Convenios da Xunta de Galicia. 

2. Este convenio será obxecto de publicación, de acordo co previsto na Lei 1/2016, do 18 de xaneiro, 

de transparencia e bo goberno da Administración pública galega. Así mesmo, incluirase no Rexistro 

Público de Axudas, Subvencións e Convenios, de conformidade co Decreto 132/2006, do 27 de 

xullo, polo que se regulan os rexistro públicos creados nos artigos 44 e 45 da Lei 7/2005, do 29 de 

decembro, de orzamentos xerais da Comunidade Autónoma de Galicia para o ano 2006, e mais co 

artigo 16 da Lei 9/2007, do 13 de xuño, de subvención de Galicia. 

3. En cumprimento do disposto nos artigos 18 e 20.8 da Lei 38/2003, do 17 de novembro, xeral de 

subvencións, comunicarase a subscrición deste convenio á Base de datos nacional de subvencións, 

que opera como sistema nacional de publicidade de subvencións. 

 

VIXÉSIMA. PROTECCIÓN DE DATOS 

As partes asinantes virán obrigadas en materia de protección de datos a cumprir co Regulamento ( UE) 

2016/679 do Parlamento europeo e do Consello, de 27 de abril de 2016, relativo á protección das 

persoas físicas no que respecta ao tratamento de datos persoais e á libre circulación destes datos e 

polo que se derroga a Directiva 95/46 CE (Regulamento xeral de protección de datos) e demais 

disposicións vixentes sobre a materia. 

 

VIXÉSIMA PRIMEIRA. NORMATIVA APLICABLE 

O convenio rexerase polas súas propias cláusulas, a Lei 9/2007, do 13 de xuño, de subvencións de 

Galicia; o Decreto 11/2009, do 8 de xaneiro, polo que se aproba o Regulamento da Lei de subvencións; 

o Decreto 193/2011, do 6 de outubro, polo que se regulan especialidades nas subvencións ás entidades 

locais galegas; a Lei 40/2015, do 1 de outubro, de réxime xurídico do sector público; a Lei 1/2016, do 

18 de xaneiro, de transparencia e bo goberno de Galicia e demais normativa de aplicación. 

Este convenio queda excluído do ámbito de aplicación da Lei 9/2017, do 8 de novembro, de contratos 

do sector público, pola que se traspoñen ao ordenamento xurídico español as Directivas do Parlamento 

Europeo e do Consello 2014/23/UE e 2014/24/UE do 26 de febreiro de 2014, en virtude do establecido 

no seu artigo 6.2, sen prexuízo da aplicación dos principios do devandito texto normativo para resolver 

as dúbidas e lagoas que puideran presentarse. 

As cuestións litixiosas xurdidas sobre a interpretación, a modificación, a resolución e os efectos que 

puideran derivarse da aplicación do convenio deberán resolverse pola comisión de seguimento. 

Se non se puidese acadar un acordo, as posibles cuestións litixiosas serán de coñecemento e 

competencia da orde xurisdicional contencioso-administrativa. 

En proba de conformidade co expresado neste convenio, as partes comparecentes asinan na data 

consignada na sinatura electrónica. 

 

O conselleiro de Presidencia, Xustiza e Deportes  O alcalde do Concello de Ribadeo 

Diego Calvo Pouso  Daniel Vega Pérez 

As
 c

op
ia

s 
en

 p
ap

el
 d

es
te

 d
oc

um
en

to
 te

ñe
n 

a 
co

nd
ic

ió
n

de
 c

op
ia

 e
 s

er
án

 v
er

ifi
ca

bl
es

 a
 tr

av
és

 d
es

te
 c

ód
ig

o.

C
VE

: L
tz

Tg
w

2j
vc

I8
   

 h
ttp

s:
//s

ed
e.

xu
nt

a.
ga

l/c
ve

https://sede.xunta.gal/cve?idcve=LtzTgw2jvcI8


   
 

 

 
 
 
 
 
 
 19 

ANEXO I 
 

PRESUPOSTO FINAL DO PROXECTO DE CONSTRUCIÓN 

 

 

Obra: ACONDICIONAMENTO DE PARCELA PARA AMPLIACIÓN DE APARCADOIRO – Avda Rosalía 
de Castro 

Capítulo               Importe 

1 Demolicións           7.318,08 

2 Acondicionamento do terreno         18.235,64 

3 Varios             674,23 

4 Xestión de residuos           6.303,00 

5 Seguridade e saúde           700,00 

ORZAMENTO DE EXECUCIÓN MATERIAL         33.230,95 

13% de Gastos xerais (G.X.)           4.320,02 

6% de Beneficio industrial (B.I.)           1.993,86 

ORZAMENTO BASE DE LICITACIÓN sen IVE         39.544,83 

21% IVE               8.304,41 

ORZAMENTO BASE DE LICITACIÓN con IVE         47.849,24 

                  

Ascende o orzamento base de licitación con IVE á expresada cantidade de CORENTA E SETE MIL 
OITOCENTOS CORENTA E NOVE Euros con VINTE E CATRO céntimos 

ANEXO II 

MODELO CARTEIS INFORMATIVOS 
 

MEDIDAS FORMATO ESTÁNDAR A1 

 

 

 

OBRA FINANCIADA (OU CONFINANACIADA, segundo corresponda) POR: 

 

 

  

 

 

 

OBRA: ........NOME DA OBRA 

EMPRESA ADXUDICATARIA: ........NOME DA EMPRESA ADXUDICATARIA 

ORZAMENTO (IVE INLCUÍDO): ........€ 

